ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՄԱՐՏԻ 24-Ի N 398-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	ՀՀ արդարադատության նախարարություն
	01.06.2023թ.

	
	№ /27.2/27752-2023

	
Հայտնում ենք հետևյալը.
1. Նախագծի 1-ին կետի 1-ին ենթակետի «ա» պարբերությամբ նախատեսվում է «2023թ. դեկտեմբեր» բառերը փոխարինել «2025թ. հուլիս» բառերով, սակայն Նախագծով ներկայացված հիմնավորմամբ համապատասխան աշխատանքների վերջնաժամկետ է նշվում 2024 թվականի դեկտեմբեր ամիսը, ուստի հաշվի առնելով վերոնշյալը գտնում ենք, որ նշյալ կարգավորումը անհրաժեշտ է հստակեցնել:
2. Նախագծի 1-ին կետի 1-ին ենթակետի «բ» պարբերությամբ նախատեսվող «Տնային տնտեսությունների և» ձևակերպումը պաշտոնական տեղեկագրով հրապարակված Որոշման մեջ առկա չէ, ուստի անհրաժեշտ է հստակեցնել սույն կարգավորմամբ նախատեսվող ձևակերպումը:
3. Նախագծի  ամբողջ տեքստում օգտագործվող «թիվը և բառը» բառերը անհրաժեշտ է փոխարինել «բառերը» բառով, իսկ «թվով և բառով» բառերը անհրաժեշտ է փոխարինել «բառերով» բառով :
4. Նախագծի վերնագրում «ԹՎԱԿԱՆԻ» բառից առաջ «2023» թիվը անհրաժեշտ է փոխարինել «2022» թվով:

	

1. Ընդունվել է, խմբագրվել է:








2. . Ընդունվել է, խմբագրվել է:





3. Ընդունվել է, խմբագրվել է:



4. Ընդունվել է, խմբագրվել է:

	
1. ՀՀ ֆինանսների նախարարություն
	06.04.2023թ.

	
	№ 01/7-1/6293-2023

	
ՀՀ կառավարության 2022 թվականի մարտի 24-ի «Էներգախնայողության և վերականգնվող էներգետիկայի 2022-2030 թվականների ծրագրին, էներգախնայողության և վերականգնվող էներգետիկայի 2022-2030 թվականների ծրագրի առաջին փուլի (2022-2024 թվականներ) իրագործումն ապահովող ծրագիր-ժամանակացույցին հավանություն տալու մասին» N 398-Լ որոշման N 2 հավելվածի 2.2. («Կանաչ» պարտատոմսերի թողարկման նպատակով ուսումնասիրության իրականացում) կետի կատարման ընթացքի վերաբերյալ տեղեկատվություն ներկայացնելու հարցի կապակցությամբ հայտնում ենք, որ ՀՀ ֆինանսների նախարարությունը, պարտքային գործիքակազմի ընդլայնման նպատակադրման շրջանակում, ուսումնասիրում է ESG (environmental, social and governance) շրջանակին բնորոշ գործիքների, այդ թվում՝ «կանաչ» պարտատոմսերի, թողարկման կազմակերպման գործընթացը: Այս առումով կարողությունների հետևողական բարելավումը շարունակական բնույթ է կրում: Միջազգային կազմակերպությունների հետ տարաբնույթ քննարկումների ժամանակ մեր կողմից բարձրացվել է նաև կարողությունների հետագա զարգացման նպատակով տեխնիկական աջակցության ստացման հնարավորության հարցը:
Հարկ է նշել, որ «Կանաչ» պարտատոմսեր եզրույթի գլոբալ սահմանման մեկ միասնական մոտեցում դեռևս առկա չէ: «Կանաչ» պարտատոմսը պարտքային գործիք է, որն օգտագործվում է կլիմայի փոփոխության հարմարվողականությանը և մեղմմանն ուղղված նախագծերի, ծրագրերի և ակտիվների ֆինանսավորման համար: Դրանք կարող են թողարկվել կառավարությունների, համայնքների, բանկերի և մասնավոր ընկերությունների կողմից: Առանցքային է, որ ներգրաված միջոցերն օգտագործվեն «կանաչ» ակտիվները ֆինանսավորելու նպատակով: «Կանաչ» պարտատոմս պիտակը կարող է կիրառվել պարտքի ներգրավման ցանկացած ձևաչափի վրա, ներառյալ մասնավոր տեղաբաշխումը, արժեթղթավորումը, ապահովված պարտատոմսը: 
Միաժամանակ հայտնում ենք, որ ՀՀ ֆինանսների նախարարության կողմից կիրառվող պարտքային տարբեր գործիքների միջոցով ներգրավվող փոխառու միջոցների և «կանաչ» ֆինանսների ներգրավման ընթացակարգերը, թողարկման տեխնիկայի առումով, գրեթե նույնական են: «Կանաչ» պարտատոմսերի թողարկման համաշխարհային լավագույն փորձը հուշում է, որ այդ գործընթացը պետք է իրականացվի «Կանաչ» պարտատոմսերի սկզբունքներին համապատասխան, որոնք բխում են կանաչ տաքսոնոմիայից: Այս առումով տեղեկացնում ենք, որ ՀՀ կառավարության 18.11.2021թ. Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին N 1902-Լ որոշման հավելված 1-ով նախատեսված է ՀՀ էկոնոմիկայի նախարության կողմից կատարման ենթակա 8.6 Կանաչ տաքսոնոմիայի մշակում և հաստատում միջոցառումը, որի համակատարողներ են Շրջակա միջավայրի նախարարությունը և Տարածքային կառավարման և ենթակառուցվածքների նախարարությունը:
	Ընդունվել է, խմբագրվել է:

	2. ՀՀ ֆինանսների նախարարություն
	01.06.2023

	
	№01/7-1/10530-2023

	Նախագծի վերաբերյալ դիտողություններ և առաջարկություններ չկան:
	

	1. ՀՀ էկոնոմիկայի նախարարություն
	09.06.2023թ.

	
	[bookmark: _GoBack]№ 01/10081-2023

	Առաջարկում ենք հանել ՀՀ կառավարության 2022 թվականի մարտի 24-ի «Էներգախնայողության և վերականգնվող էներգետիկայի 2022-2030 թվականների ծրագիրը», «Էներգախնայողության և վերականգնվող էներգետիկայի 2022-2030 թվականների ծրագրի» առաջին փուլի (2022-2024 թվականներ) իրագործումն ապահովող ծրագիր-ժամանակացույցին հավանություն տալու մասին» N 398-Լ որոշմամբ նախանշված 2.5 (Հայաստանում էլեկտրամոբիլների կիրառման խթանման, լիցքավորման ցանցի ներդրման և ընդլայնման հայեցակարգի մշակում) և 3.1 (Էլեկտրական էներգիայով սնուցվող, էներգաարդյունավետ սարքավորումների օգտագործման ընդլայնմանը միտված մաքսային կարգավորումների փոփոխությունների նախագծի մշակում) միջոցառումները, քանի որ վերջիններիս իրականացումը նախատեսված է ՀՀ կառավարության 2021 թվականի նոյեմբերի 18-ի N 1902-Լ որոշման հավելված 1-ի ՀՀ կառավարության 2021-2026 թվականների գործունեության միջոցառումների ծրագրով սահմանված «Էլեկտրամոբիլների և էլեկտրական շարժիչներով աշխատող տրանսպորտային միջոցների և հարակից ենթակառուցվածքների ներդրման ծրագրի իրականացում» միջոցառման շրջանակում։ Վերջինիս կատարման վերջնաժամկետ է սահմանված 2024 թվականի դեկտեմբերի 3-րդ տասնօրյակը։
Նշված միջոցառման իրագործման նպատակով ՀՀ էկոնոմիկայի նախարարության կողմից իրականացվում է ոլորտը կարգավորող իրավական դաշտի ուսումնասիրություն։ Արդյունքում, նախանշվել են առկա բացերը, հատկորոշվել է ոլորտի զարգացման ու արդյունավետ համակարգման ինստիտուցիոնալ շրջանակի մեկտեղման, ոլորտը խթանող քաղաքականության/տեսլականի ձևավորման, հնարավոր խթանների նախատեսման, ինչպես նաև ոլորտում մասնավոր հատվածի ներգրավման մակարդակի բարձրացման և ներդրումային բարենպաստ միջավայրի ստեղծման անհրաժեշտությունը։ 
Անդրադարձ է կատարվել նաև էլեկտրական մեքենաների արժեշղթային, էլեկտրական լիցքավորման կայանների ենթակառուցվածքի զարգացման և ընդլայնման հեռանկարներին, միասնական տեխնիկական պահանջների և թույլտվությունների տրամադրման ընթացակարգին, ինչպես նաև էլեկտրական մեքենաների մարտկոցների հետագա կառավարման շրջանակի նախատեսմանը։
Ի լրումն վերոգրյալի հարկ է նշել, որ ներկայումս վերջնականացման փուլում են գտնվում ՀՀ-ում էլեկտրատրանսպորտի զարգացման 2023-2030թթ․ ճանապարհային քարտեզի նախագծի մշակման աշխատանքները։ 
Նշված աշխատանքների համատեքստում ՀՀ էկոնոմիկայի նախարարության կողմից նախաձեռնվել է ՀՀ հարկային օրենսգրքում համապատասխան օրենսդրական փոփոխությունների կատարումը էլեկտրական շարժունակությանն անցման և հարակից ենթակառուցվածքների տեղական արտադրության խթանման նպատակով։

	Ընդունվել է, խմբագրվել է:

	2. ՀՀ էկոնոմիկայի նախարարություն
	13.11.2023թ.

	
	№ 01/20181-2023

	Ի պատասխան Ձեր՝ ս. թ. հոկտեմբերի 9-ի թիվ ԳՍ/22.2/30421-2023 գրության՝ «ՀՀ կառավարության 2022 թվականի մարտի 24-ի N 398-Լ որոշման մեջ փոփոխություններ կատարելու մասին» որոշման նախագծի վերաբերյալ հայտնում ենք հետևյալը.
Հիմք ընդունելով ՀՀ փոխվարչապետ Մհեր Գրիգորյանի՝ ս. թ. սեպտեմբերի 8-ի թիվ 02.1/03.8/31094-2023 հանձնարարականի 1-ին կետը (1. Շրջակա միջավայրի և Էկոնոմիկայի նախարարությունների կողմից մշակվող՝ էլեկտրոմոբիլներին վերաբերող փաստաթղթերը կոնսոլիդացնել իբրև մեկ ծրագիր և փոխվարչապետ Մ. Գրիգորյանի գրասենյակ ներկայացնել դրա մշակման ժամանակացույցը)՝ առաջարկում ենք նախատեսել աշխատանքային հանդիպում ՀՀ էկոնոմիկայի, ՀՀ շրջակա միջավայրի և ՀՀ տարածքային կառավարման և ենթակառուցվածքների նախարարությունների համապատասխան ներկայացուցիչների մասնակցությամբ ՀՀ կառավարության 2022 թվականի մարտի 24-ի «Էներգախնայողության և վերականգնվող էներգետիկայի 2022-2030 թվականների ծրագրին, էներգախնայողության և վերականգնվող էներգետիկայի 2022-2030 թվականների ծրագրի առաջին փուլի (2022-2024 թվականներ) իրագործումն ապահովող ծրագիր-ժամանակացույցին հավանություն տալու մասին» N 398-Լ որոշմամբ նախանշված 2.5 (Հայաստանում էլեկտրամոբիլների կիրառման խթանման, լիցքավորման ցանցի ներդրման և ընդլայնման հայեցակարգի մշակում) և 3.1 (Էլեկտրական էներգիայով սնուցվող, էներգաարդյունավետ սարքավորումների օգտագործման ընդլայնմանը միտված մաքսային կարգավորումների փոփոխությունների նախագծի մշակում) միջոցառումներին առնչվող հարցերը քննարկելու նպատակով։


	Ընդունվել է, խմբագրվել է:

	ՀՀ շրջակա միջավայրի նախարարություն
	02.06.2023թ.

	
	№ 1/15.2/9100-2023

	Առարկություններ և առաջարկություններ չունեն։

	

	ՀՀ կրթության, գիտության, մշակույթի և սպորտի նախարարություն
	01.06.2023թ.

	
	№ 01/20.1/13716-2023

	Առաջարկություններ և դիտողություններ չունեն:

	

	ՀՀ հանրային ծառայությունները կարգավորող հանձնաժողով
	24.05.2023թ.

	
	№ ՍԱ/34.3-Մ2-12/1681-2023

	Առարկություններ ու առաջարկություններ չունեն:
	

	1. Քաղաքաշինության կոմիտե
	16.06.2023թ.

	
	№ 01/14.2/7120-2023

	«Հայաստանի Հանրապետության կառավարության 2022 թվականի մարտի 24-ի N 398-Լ որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագծի) 1-ին կետի 1-ին մասի (գ) ենթակետում «Ուժը կորցրած ճանաչել ... 2.3 կետի» վերաբերյալ հայտնում եմ.
վերջին 10 և ավելի տարիների ընթացքում ՀՀ էկոնոմիկայի նախարարությունը և Միավորված ազգերի կազմակերպության հայաստանյան գրասենյակը  նախաձեռնել են ՀՀ ազգային (ՀՍՏ), միջազգային (ԻՍՕ) և Եվրոպական (ԵՆ) ստանդարտների տեղայնացման, փորձի փոխանակման, խորհրդատվական և իրազեկման բնույթի ծավալուն գործընթացներ, որոնց շրջանակներում տեղայնացվել են նշված խնդրին առնչվող մի շարք ստանդարտներ՝
· ՀՍՏ 327-2010 «Էներգախնայողություն. Էլեկտրամատակարարում և էլեկտրասպառում. Ընդհանուր դրույթներ»,
· ՀՍՏ 371-2016 «Բնակելի և հասարակական շենքերում էներգետիկ աուդիտի իրականացման մեթոդաբանություն»,
· ՀՍՏ 362-2013 «Էներգախնայողություն. Շենքի էներգետիկ անձնագիր. Հիմնական դրույթներ.Տիպային ձև»,
· ՀՍՏ ԻՍՕ 17772-1-2022 «Շենքերի էներգետիկ բնութագիր. Ներքին միջավայրի որակ. Մաս 1. Շենքերի էներգաարդյունավետության նախագծման և գնահատման համար ներքին միջավայրի սկզբնական պարամետրեր»,
· ՀՍՏ ԻՍՕ 10077-1-2015 «Պատուհանների, դռների և փեղկերի ջերմային բնութագիր. Ջերմանցիկության հաշվարկ. Մաս 1. Ընդհանուր դրույթներ»,
· ՀՍՏ ԻՍՕ 10077-2-2015 «Պատուհանների, դռների և փեղկերի ջերմային բնութագիր. Ջերմանցիկության հաշվարկ. Մաս 2. Թվային մեթոդը փեղկերի համար»,
· ՀՍՏ ԻՍՕ 10211-2014 «Ջերմային կամրջակները շենքի կոնստրուկցիաներում. Ջերմային հոսքեր և մակերևութի ջերմաստիճաններ. Մանրամասն հաշվարկներ»,
· ՀՍՏ ԻՍՕ 13790-2014 «Շենքերի էներգետիկ բնութագրեր. Ջեռուցման և հովացման էներգիայի ծախսի հաշվարկ»,
· ՀՍՏ ԻՍՕ 23045-2012 Շենքի միջավայրի նախագծում. Նոր շենքերի Էներգաարդյունավետության գնահատման ուղեցույց,
· ՀՍՏ ԵՆ 15217-2012 «Շենքի էներգետիկական բնութագիր. Շենքերի էներգետիկական բնութագրի արտահայտման ու էներգաարդյունավետության սերտիֆիկացման մեթոդներ»,
· ՀՍՏ ԵՆ 15265-2016 «Շենքերի էներգետիկ բնութագիր. Սենքերի ջեռուցման և հովացման համար էներգիայի ծախսի հաշվարկ դինամիկական մեթոդների կիրառմամբ. Ընդհանուր չափորոշիչներ և գնահատման ընթացակարգեր»,
· ՀՍՏ ԵՆ 15603-2012 «Շենքերի էներգետիկական բնութագիր. Էներգիայի ընդհանուր օգտագործում և էներգաարդյունավետության վարկանիշների որոշում»,
· ԳՕՍՏ 32498-2013 Շենքեր և շինություններ. Արհեստական լուսավորության էներգաարդյունավետության ցուցանիշների որոշման մեթոդներ և այլ ստանդարտներ:

Բացի այդ, քաղաքաշինության բնագավառում մշակվել և գործողության մեջ են դրվել շենքերի և շինությունների էներգաարդյունավետության ու էներգախնայողության կարգավորումներին վերաբերող  բավարար ծավալով և բովանդակությամբ  իրավական ակտեր:
Մասնավորապես.
· ՀՀ կառավարության 2014 թվականի դեկտեմբերի 25-ի «Պետական միջոցների հաշվին կառուցվող  (վերակառուցվող, նորոգվող) օբյեկտներում էներգախնայողության և էներգաարդյունավետության բարձրացմանն ուղղված միջոցառումների կիրառման մասին» N 1504-Ն որոշումը,
· ՀՀ կառավարության 2018 թվականի ապրիլի 12-ի  «Նոր կառուցվող բնակելի բազմաբնակարան շենքերում, ինչպես նաև պետական միջոցների հաշվին կառուցվող (վերակառուցվող, նորոգվող) օբյեկտներում էներգախնայողության և էներգաարդյունավետության տեխնիկական կանոնակարգը սահմանելու մասին» N 426-Ն որոշումը,
· ՀՀ կառավարության 2006 թվականի օգոստոսի 31-ի «Էներգետիկ փորձաքննության իրականացման կարգը հաստատելու և Հայաստանի Հանրապետության կառավարության 2005 թվականի դեկտեմբերի 9-ի N 2200-Ն որոշման մեջ փոփոխություն կատարելու մասին» N 1399-Ն որոշումը,
· ՀՀ քաղաքաշինության կոմիտեի նախագահի 2022 թվականի հունվարի 31-ի N 02-Ն հրամանով հաստատված «Բազմաբնակարան շենքերի պահպանման, շահագործման, արդիականացման (այդ թվում՝ էներգաարդյունավետության և էներգախնայողության բարձրացման) կանոնները»,
· ՀՀ քաղաքաշինության նախարարի 2016 թվականի հունիսի 16-ի N 120-Ն հրամանով հաստատված «ՀՀՇՆ 24-01-2016 «Շենքերի ջերմային պաշտպանություն» շինարարական նորմերը,
· ՀՀ քաղաքաշինության կոմիտեի նախագահի 2022 թվականի դեկտեմբերի 22-ի   N 31-Ն հրամանով հաստատված «ՀՀՇՆ 24-02-2022 «Շենքերի էներգաարդյունավետության ապահովում. Էներգաարդյունավետության գնահատման ցուցանիշներ» շինարարական նորմերը:

Հաշվի առնելով վերոգրյալը, առաջարկվում է Նախագծի 1-ին կետի 1-ին մասի (գ) ենթակետով «2.3 կետը» ուժը կորցրած ճանաչելու հիմնավորումը վերանայել:
	Ընդունվել է, խմբագրվել է:











































































	2. Քաղաքաշինության կոմիտե
	13.11.2023թ.

	
	№ 01/14.2/13508-2023

	«Հայաստանի Հանրապետության կառավարության 2022 թվականի մարտի 24-ի             N 398-Լ որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ և դիտողություններ չունի:

	

	Վիճակագրական կոմիտե
	26.05.2023թ.

	
	№ ՎԿ/2-09/952-2023

	Ի պատասխան Ձեր 23.05.2023թ. թիվ ԳՍ/22.2/14178-2023 գրության, սույնով տեղեկացվում է Ձեզ առ այն, որ «Պաշտոնական վիճակագրության մասին» օրենքի (այսուհետ՝ Օրենք) 6-րդ հոդվածի 1-ին մասում սահմանված է, որ պաշտոնական վիճակագրության բոլոր արտադրողները մշակում, արտադրում և տարածում են Հայաստանի Հանրապետության պաշտոնական վիճակագրությունը՝ համաձայն նույն հոդվածով նախատեսված պաշտոնական վիճակագրության հիմնարար սկզբունքների և այլ համաձայնեցված վիճակագրական սկզբունքների: Պաշտոնական վիճակագրության հիմնարար սկզբունքներից է «պրոֆեսիոնալ անկախության» սկզբունքը, որն ամրագրված է Օրենքի 6-րդ հոդվածի 1-ին մասի 1-ին կետում: Հիշյալ կետով սահմանված է, որ պաշտոնական վիճակագրություն արտադրողները վիճակագրության մշակման, արտադրման և տարածման, այդ թվում՝ տվյալների աղբյուրների ընտրության, հայեցակարգերի, սահմանումների, մեթոդների և դասակարգումների, ինչպես նաև տարածման բոլոր ձևերի ժամկետների և բովանդակության հետ կապված իրենց որոշումները կայացնում են անկախ և առանց քաղաքական կամ այլ արտաքին աղբյուրներից որևէ ճնշման և միջամտության: Օրենքի 14-րդ հոդվածի համաձայն՝ Հայաստանի Հանրապետության տարածքում պաշտոնական վիճակագրության իրագործման հիմքը վիճակագրական ծրագրերն են՝  հնգամյա և տարեկան: Օրենքի 16-րդ հոդվածում սահմանված է, որ տարեկան վիճակագրական ծրագիրը պարունակում է տարածման ենթակա ողջ պաշտոնական վիճակագրության ցանկը՝ ըստ յուրաքանչյուր արտադրողի, տեսակների և հաճախականության, ներառում է պաշտոնական վիճակագրության արտադրողների կողմից իրականացվելիք բոլոր վիճակագրական հետազոտությունների նկարագրությունները և յուրաքանչյուր հետազոտության համար տվյալների հավաքման մեթոդները, ռեսպոնդենտների ընդգրկվածության աստիճանը, ռեսպոնդենտների մասնակցության պարտադիր կամ կամավոր բնույթը, ինչպես նաև վիճակագրության այն տեսակի կամ վիճակագրական ռեգիստրների թվարկումը, որոնց համար հետազոտությունը կապահովի անհրաժեշտ տեղեկատվության ստացում: Նույն հոդվածի 4-րդ մասի համաձայն՝ տարեկան վիճակագրական ծրագիրը պարունակում է պաշտոնական վիճակագրություն արտադրողներին տրամադրվող վարչական տվյալների բոլոր հավաքածուների ցանկը՝ ըստ անվանումների, դրանց տրամադրողների, դրանք ստացող պաշտոնական վիճակագրություն արտադրողների վիճակագրության կամ վիճակագրական ռեգիստրների տեսակների, որոնց տրամադրվելու է այդ տեղեկատվությունը, ինչպես նաև այդ տվյալների տրամադրման հաճախականությունը և վիճակագրական միավորների տեսակը:
Ելնելով վերոնշյալից, առաջարկվում է 2.1. կետի «Համակատարող մարմինը» սյունակից հանել «ՀՀ ՎԿ» բառերը, հատկապես որ տնային տնտեսությունների հետազոտության արդյունքների օգտագործում այլևս չի նախատեսվում, իսկ նախատեսման պարագայում՝ այդ հետազոտությունների ժամկետները և արդյունքների տարածման եղանակները պետք է սահմանվեն վիճակագրական ծրագրերում, քանզի Օրենքի հոդված 3-ի մաս 1-ով սահմանված է, որ պաշտոնական վիճակագրությունը «…բացառապես վիճակագրական ծրագրերում արտացոլված վիճակագրությունն է…»:

	Ընդունվել է, խմբագրվել է:

	Կենտրոնական բանկ
	01.06.2023թ.

	
	№ 15.1-07/167-23

	Առաջարկություններ և դիտողություններ չունի: 

